
«Եվրասիական տնտեսական միության մաքսային տարածքով վտանգավոր թափոնների անդրսահմանային տեղափոխման մասին» համաձայնագրի ստորագրման նպատակահարմարության վերաբերյալ
«Եվրասիական տնտեսական միության մաքսային տարածքով վտանգավոր թափոնների անդրսահմանային տեղափոխման մասին» համաձայնագրի նախագիծը նպատակաուղղված է Եվրասիական տնտեսական միության մաքսային տարածքով վտանգավոր թափոնների անդրսահմանային տեղափոխման հետ կապված հարաբերությունների կարգավորմանը՝ Եվրասիական տնտեսական միության անդամ պետությունների միջև փոխադարձ առևտրի  իրականացման դեպքում:
Սույն համաձայնագրի նախագիծը համահունչ է ՄԱԿ–ի «Վտանգավոր թափոնների անդրսահմանային փոխադրման  և դրանց հեռացման նկատմամբ հսկողություն սահմանելու մասին» բազելյան կոնվենցիայի հիմնադրույթներին և Հայաստանի Հանրապետությունում թափոնների կառավարման ոլորտը կարգավորող օրենսդրությամբ ամրագրված սկզբունքներին և պահանջներին, մասնավորապես Հայաստանի Հանրապետության կառավարության 2015 թվականի փետրվարի 5-ի «Հայաստանի Հանրապետության մաքսային տարածքով փոխադրման համար արգելված և սահմանափակումների ենթակա որոշ ապրանքների ցանկերը, ապրանքների արտահանման և  ներմուծման լիցենզիայի և հայտի ձևերը հաստատելու, որոշ ապրանքների արտահանման և ներմուծման լիցենզիաների տրամադրման առանձնահատկությունները սահմանելու և Հայաստանի Հանրապետության կառավարության 2007 թվականի մարտի 15-ի  327-Ն  որոշման մեջ փոփոխություն կատարելու մասին» N 90-Ն որոշման պահանջներին:
    Հայաստանի Հանրապետության շրջակա միջավայրի նախարարությունը նպատակահարմար է գտնում վերոնշյալ համաձայնագրի վավերացումը:
  Հայաստանի Հանրապետության
  շրջակա միջավայրի նախարար 
Էրիկ Գրիգորյան
